
Zәrәngiz DƏMİRÇİ QAYALI

ŞUŞAM

(“Şuşa alındı!” – dedilәr)

Şuşam, sәnә qonaq gәlim,
Arzumdu, yerdә qalmasın!
Hәsrәt gözlәrim yol çәkir,
Bәs, nisgilim azalmasın?

Gülünü şehli dәrәrәm,
Sinәmin üstә sәrәrәm,
Küçәlәrә su çilәrәm,
Yollarında toz olmasın!

Qarabağ tarlı, qavallı,
Gözәllәri tirmә şallı,
Şikәstәli, cah-cәlallı,
Coşan sәsin sozalmasın! 

Molla Pәnah, sәdan gәlsin,
Xurşid Banu – Anam gәlsin!
Seyyid, Cabbar, ya Xan gәlsin,
Aralıqda söz olmasın!

Zәrәngiz heyran halına,
Şeir qoşdu camalına,

Bük onu güllü şalına,
Yüz illәrlә qocalmasın!

DAĞLARA

(“Kәlbәcәr alәmdi!” – dedilәr)

Başı açıq, ayaq yalın,
Gedәm dağlara, dağlara!
Baş әyib, bir salam verәm,
Dәdәm dağlara, dağlara!

Alaçığımı quraram,
Qulançarımı dәrәrәm,
Ürәkdәn bir “HEYYYY!” – çәkәrәm,
Sәdam dağlara, dağlara!

Bahardı bu, güllü yazdı,
Çalınan üçtelli sazdı,
Haqq qәlәmi belә yazdı
Butam dağlara, dağlara!

Әhd etdim, Tanrım eşitdi,
Otuz illik hәsrәt bitdi,
Yağılar qovuldu, getdi!
Şadam, dağlara, dağlara!

Durna sәfi düzülübdü,
Murovdan sәda gәlibdi,
Dadıma Mövlam gәlibdi,
Adam, dağlara, dağlara!

Qәlәmmisәn, varaqmısan?
Sükutmusan, soraqmısan?
Baxtım, söylә oyaqmısan?
Yetәm dağlara, dağlara!

Zәrәngiz, nә işvә-nazdı?
Bu dünya olar-olmazdı,
Haqq qәlәmi belә yazdı,
Çatam dağlara, dağlara!

YAZILSIN BU GÜN

Şuşaya, Laçına xәbәr göndәrin!
Füzuli alındı, gәlirik deyin!
Darda qalanlarım gözlәsin mәni, 
Sizin halınızı bilirik, deyin!

Rәhbәrim and içdi Vәtәn adına!
Әsgәrim and içdi torpaq adına!
Nigaran ruhlarım, nigaran yurdlar,
Sizlәr dә güc verin qol-qanadıma!

İgid әsgәrinәm, candan keçәrәm!
Vәtәnim gözlәyir, vardı xәbәrim!
Qalibәm mәn bu gün, әziz anacan!
Duaların olub mәnim sipәrim!

Qarabağımı da azad edәcәm!
Kәlbәcәrimә dә rahat gedәcәm!
Atıldım mәn hәrbә, gülür gözlәrim!
Bil ki, yaxındadır mәnim zәfәrim!

Vәtәnә canımı әsirgәmәrәm,
Gözәl yurdlarıma bir salam verәm!
Qubadlı da mәndәn imdad istәyir!
Cәbrayıl: “Gәl, mәni azad et!” – deyir!

İgid әsgәrinәm, candan keçәrәm!
Vәtәnim gözlәyir, vardır xәbәrim!
Mәn bu gün qalibәm, әziz anacan!
Duaların olub mәnim sipәrim!

Xocam Xocalı da ayaq üstәdir!
Xocavәnd dә hazır, kәmәrbәstәdir!
Әsir yurdlarım da nәfәs dәrmәyir,
Hәr an: “Gәl, bizlәri azad et!” – deyir

Mәn türk oğlu türkәm, vardır hünәrim!
İlham-Әrdoğan var gücüm, kәsәrim!

Keçәrәm, bil, bütün keçilmәzlәri!
Yazılsın bu gündәn hünәr dәftәrim!

YÜRÜ, ӘSGӘR

Yaralarım sәngimәyir!
Yurdum intiqam istәyir!
Yürü, әsgәr, yürü, әsgәr!
Harda hünәr, orda zәfәr!

Düşmәn bağrını әzmәyә!
Vәtәn sәrhәdi gәzmәyә!
Ucal әsgәr, ucal әsgәr!
Düşmәnimdәn öc al, әsgәr!

Vәtәn çağırır, dardadır!
Analar intizardadır!
Yağıya gücümü göstәr!
Sәhvini, suçunu göstәr!

Qәlbimdә dözüm var bu gün!
Әrlәrә sözüm var bu gün!
Yeriyәk düşmәn üstünә!
Duraq yağının qәsdinә!

Qüvvәmizә arxalandıq!
Mәşәl olub alovlandıq!
Vәtәnim bu gün sәfәrbәr!
Yürü, әsgәr, yürü, әsgәr!

BAYRAĞIMI ÇӘK BAŞINA!

Kim verәcәk tәpәr bizә?
Qoy sevinsin bәşәr bizә.
Vәtәn, güvәn qeyrәtinә,
Neylәyәcәk bu şәr bizә?

Çağırır odda yananlar,
Çağırır şәhid fidanlar,

Bayrağımı çәk başına,
Utansın bizi dananlar!

Yerdә qaldı igid qanı,
Dili kәsik körpәn hanı?
Vәtәn, dözmә göz dağına!
Qopar әrәsәt tufanı!

Hayqır, ayılt bu dünyanı!
Ulu xalqın qәhrәmanı,
Kor dünya, aç de, gözünü!
Tanı hәqiqәti, tanı!

Qarabağa yol salınsın!
Tәbillәrim gur çalınsın!
Ya bu gündә, ya sabahda,
Qan alınsın, öc alınsın!

Çәkil! Qәvi düşmәn, çәkil!
Yerini bil, hәddini bil!
Xocam xocalıq taxtında!
Gül üstündә ötәr bülbül!

Göydә uçan mәlәklәrim,
Yerdә açan çiçәklәrim,
İnanıram Tanrıma mәn!
Gülәcәkdir dilәklәrim!

Göyçә dә mәnim olacaq!
Düşmәnә qәnim olacaq!
Qoca tarix! Yol ver bizә!
Dalğalansın uca bayraq!

